
AKTEA/03

BERMEOKO UDALEKO TOKIKO GOBERNU BATZARRA 
(2024-01-23)

Batzarraren izaera: Ohikoa

Deialdia 1. deialdia

Data: 2024-01-23 (Asteartea)

Lekua: Irakaskintza kalea 14-16 (Gizarte eta Kultura 
Etxeko batzar gela)

Hasiera-ordua: 08:08

Amaiera-ordua: 08:17

Alkate-Presidentea: NEMEH SHOMALY NADIA

Batzordekideak:
URIARTE ANASAGASTI VICTOR
ETXEBARRIA TELLERIA ENDIKA
ORTUZAR BUTRON XABIER
GABANTXO URIAGEREKA MIREN KARMELE
CARUEZO UGALDE MAITE

Bertaratu ez direnak:

Idazkaria: LEJARRAGA URIARTE JURDANA

Aztergaiak

1.- Aurreko akta irakurri eta onestea: 2024-01-16 TGB (02)

2.- Batzarkideek gai zerrendako puntuetan interes pertsonalik edo familiakorik 

daukaten adieraztea.

3.- Azokatxoko 5. postuko titularidade aldaketa onartzea.

4.- Umea zaintzeko lanaldiaren murrizketa aldatzeko ***7808** NAN zenbakidun 

langileak egindako eskaria onartzea.

5.- EHUko Gizarte eta Komunikazio Zientzien fakultatea eta udalaren arteko 

lankidetza hitzarmena sinatzea onartzea.

6.- Alkatetza dekretuen berri emotea.

7.- Eskari eta itaunak.

Alkateak, legezko kopuru nahikoa dagoela ikusita, batzarra hasi du eta Tokiko 

Gobernu Batzarreko kideek euren kargua onartu dute. Jarraian, deialdiko aztergaien 

zerrendan jasota dauden gaiei heldu diete. Emaitza honakoa izan da:

1.- AURREKO AKTA IRAKURRI ETA ONESTEA: 2024-01-16 TGB (02)

Bertaratutako batzarkideek 2024ko urtarrilaren 16ko 02/2024 akta irakurrita, aho 

batez onartzea erabaki dute.

2.- BATZARKIDEEK GAI ZERRENDAKO PUNTUETAN INTERES PERTSONALIK 
EDO FAMILIAKORIK DAUKATEN ADIERAZTEA.

Batzarkideek gai zerrendako puntuetan interes pertsonalik edo familiakorik ez 

daukatela adierazi dute.

3.- AZOKATXOKO 5. POSTUKO TITULARIDADE ALDAKETA ONARTZEA.

Xedea

Azokatxoko 5. salmenta postuaren titulartasuna aldatzea.

Aurrekariak

Bakarra: 2023ko irailaren 19an 10785. sarrera zenbakiarekin ***2248** NAN 

zenbakidunak azokatxoko 5. salmenta postuaren emakida ***0011** NAN 

zenbakidunaren aldeko eskualdaketa eskaera aurkeztu du.

Argudioak

Lehena: Indarrean dagoen Kale Salmenta arautzen duen ordenantzak honako hau 

ezartzen du:

“22. artikulua. Udal baimena jabez alda daiteke, beti ere, aldez aurretik eskumena 

duen udal organoari jakinaraziz. Dena den, titularra beti egon beharko da saltokian, 

behar den moduan arrazoitutako egoerak salbu.”

Bigarrena: Eskualdaketa hau bideratzeko postuaren hartzaileak legeak ezartzen 

duen dokumentazioa aurkeztu du.

Hirugarrena: Emakidaren emaileak eta hartzaileak ez daukate inolako zorrik 

Bermeoko Udalarekin.

Laugarrena: Emakidaren helburua, arropa-osagarrien salmenta, ez da aldatzen.

Bosgarrena: Kontratu honi buruzko eskumena Udal Osoko Bilkurarena den arren, 

2016ko abenduaren 1ean, Osoko Bilkurak prozesu honetan daukan ahalmena 

Tokiko Gobernu Batzarrean delegatu zuen.

Erabakia

Tokiko Gobernu Batzar honek, aho batez, honakoa ERABAKI DU:

LEHENENGOA: Azokatxoko 5. salmenta baimena aldatzeko eskaera onartzea eta 

***0011** NAN zenbakidunaren izenean jartzea.

BIGARRENA: Interesdunari jakinaraztea emakidaren helburua arropa-osagarrien 

salmenta dela, beraz, ezin izango dela besterik saldu.

HIRUGARRENA: Honen berri Azokako Arduradunari eta Errenta Sailari ematea.

4.- UMEA ZAINTZEKO LANALDIAREN MURRIZKETA ALDATZEKO ***7808** 
NAN ZENBAKIDUN LANGILEAK EGINDAKO ESKARIA ONARTZEA.

Xedea

Umea zaintzeko lanaldiaren murrizketa aldatzeko ***7808** NAN zenbakidun 

langilearen eskaria.

Aurrekariak 

Lehenengoa: 2019ko martxoaren 21eko Tokiko Gobernu Batzarrean ***7808** NAN 

zenbakidun langileak umea zaintzeko eskatutako 2019. urterako lanaldiaren 

murrizketa onartu zen.

Bigarrena: 2019ko azaroaren 25ean ***7808** NAN zenbakidun langileak 2020. 

urterako, bere eguneroko lanaldian onartutako ordu bateko murrizketa luzatzeko 

eskaria egin du, lanaldiaren hasieran aplikatzeko.

Hirugarrena: Aurreko puntuan egindako eskaria 2019ko abenduaren 10eko Tokiko 

Gobernu Batzarrean onartu zitzaion.

Laugarrena: 2020ko apirilaren 29an lan murrizketa eteteko eskaria egin eta 2020ko 

maiatzeko 12ko Tokiko Gobernu Batzarrean onartu zitzaion.

Bosgarrena: 2020ko irailaren 25ean bere eguneroko lanaldian ordu bateko 

murrizketa eskaria egin zuen, lanaldiaren hasieran aplikatzeko, eta 2020ko urriko 

16ko Tokiko Gobernu Batzarrean onartu zitzaion.

Seigarrena: 2022ko urtarrilaren 27an semeak zaintzeko lanaldi murrizketa eskatzen 

du. Murrizketa ordu batekoa lanaldi bukaeran izatea eskatzen du, eta 2022ko 

otsailaren 15eko Tokiko Gobernu Batzarrean onartu zitzaion 

Zazpigarrena: 2023ko/515 sarrera zenbakiagaz semeak zaintzeko lanaldi murrizketa 

eskatzen du. Murrizketa ordu bat eta 10 minutu lanaldi bukaeran izatea eskatzen du, 

eta 2023ko otsailaren 7ko Tokiko Gobernu Batzarrean onartu zitzaion

Zortzigarrena: 2023/6742 sarrera zenbakiagaz langileriara bideratutako eskarian 

murrizketa moldatzea eskatzen du, eta 2023/2911 Alkatetza Dekretu bidez onartu 

zitzaion. 

Bederatzigarrena: 2023/14947 sarrera zenbakiagaz Langileriara bideratutako 

eskarian 2024 urterako lanaldi murrizketa moldatzea eskatzen du, hain zuzen ere: 

“Murrizketa 10 minutu gehiago anpliatu”

“2024ko urtarrilaren 8tik aurrera murrizketa ordu bat eta 20 minutukoa izatea 

irteeran”

Argudioak  

Lehenengoa: Bermeoko Udaleko lan kontratudun lan baldintzak arautzen dituen 

hitzarmenaren 56. artikuluak honako hau ezartzen du:

“56. artikulua.- Adin txikikoak edo ezindu fisikoak edo psikikoak zaintzeko 
lizentzia 

1. Hamabi urte baino gutxiago dituen ume bat edo soldatadun jarduerarik egiten ez 

duen ezindu fisiko edo psikiko bat bere kargura daukan pertsonalak bere lanaldia 

heren batean edo erdian murrizteko aukera izango du, lanaldiaren hasieran edo 

amaieran, langile publikoak nahi duen moduan; langilearen ordainsariak zati 

proportzionalean murriztuko dira, antzinakotasunari dagokiona ere bai. Zortzi urte 

edo gutxiago dituen ume bat edo soldatadun jarduerarik egiten ez duen ezindu fisiko 

edo psikiko bat bere kargura daukanak bere lanaldia gutxienez 1/8 eta gehienez 

erdian murrizteko aukera izango du, ordainsaria zati proportzionalean murriztuz.

2. Legezko zaintza ez da bateragarria izango murrizten den ordutegiaren barruan 

egindako soldatapeko beste edozein jarduerarekin.

3. Behar bezala arrazoitutako salbuespenezko egoera jakin batzuk kenduta, lizentzi 

hau hamabi hilabeteko epeetan emango da; lizentzia emateko arrazoiak asko 

aldatuz gero, langile publikoak lanaldi murrizketa aldatu ahal izango du eta lanera 

itzuli baino 15 egun  lehenago, Erakundeari horren berri eman beharko dio.”

Bigarrena: Langileari dagokio ordutegia zehaztea, beti ere zerbitzuaren antolaketa-

beharrizanak kontuan hartuz, zerbitzuak kalterik izan ez dezan.

Hirugarrena: Enplegatu publikoaren oinarrizko Estatutuaren testu bateratua onartzen 

duen urriaren 30eko 5/2015 Legegintzako errege-dekretuaren 48. artikuluak honako 

hau ezartzen du:  

“h) por razones de guarda legal, cuando el funcionario tenga el cuidado directo de 

algun menor de doce años, de persona mayor que requiera especial dedicación o de 

una persona con discapacidad que no desarrolle actividad retribuida, tendrá derecho 

a la reducción de su jornada de trabajo, con la disminución de sus retribuciones que 

corresponda...”

Laugarrena: Halaber, emakume eta gizonezkoen berdintasunerako 3/2007 Legearen 

hamazortzigarren xedapen gehigarrian honako hau ezartzen da:

“g) El funcionario que, por razones de guarda legal, tenga a su cuidado directo de 

algun menor de doce años, persona mayor que requiera especial dedicación o a una 

persona con discapacidad que no desempeñe actividad retribuida, tendrá derecho a 

la disminución de su jornada de trabajo...”

Bosgarrena: Lan-merkatuaren erreformarako premiatasunezko neurriei buruzko 

3/2012 Legearen Lehenengo xedapen gehigarriko 2. atalean xedatzen du:

“5. Quien por razones de guarda legal tenga a su cuidado directo algun menor de 

ocho años o una persona con discapacidad que física, psíquica o sensorial, que no 

desempeñe una actividad retribuida, tendrá derecho a una reducción de la jornada 

de trabajo diaria, con la disminución proporcional del salario, entre, al menos un 

octavo y un máximo de la mitad de la duración de aquella...”

Erabakia

Tokiko Gobernu Batzar honek, aho batez, honakoa ERABAKI DU:

LEHENENGOA: Bermeoko Udaleko lan kontratudun lan baldintzak arautzen dituen 

hitzarmeneko 56. artikuluan ezarritakoaren arabera, ***7808** NAN zenbakidun 

langileak bere eguneroko lanaldi murrizketaren aldaketari egindako eskaera 

onartzea beti ere zerbitzua kaltetzen ez bada. Erabaki hau atzeraeraginez 2024ko 

urtarrilaren 8tik aurrera izango da. Murrizketa hori lanaldiaren amaieran aplikatuko 

da, beti ere zerbitzuaren ordutegi-mugen barne.  

BIGARRENA: Zerbitzuaren antolaketa-beharrizanak kontuan hartuz, zerbitzuak 

kalterik ez duela izango Behargintzako teknikariari gaiari buruzko txostena eskatzea.

5.- EHUKO GIZARTE ETA KOMUNIKAZIO ZIENTZIEN FAKULTATEA ETA 
UDALAREN ARTEKO LANKIDETZA HITZARMENA SINATZEA ONARTZEA.

Idazkariak proposamenaren 3. argudioan jasotakoaz ohartu du: “Aitatutako 

justifikatze memoriaren arabera, Sektore Publikoaren Erregimen Juridikoa arautzen 

dauen 40/2015 Legean hitzarmenei ezarritako baldintzak betetzen dira, baina ez da 

jasotzen hitzarmenean zehazten dan jarduna udalaren zein ahalmenetan oinarritzen 

dan, ez dira zehazten ez betetzen ondorioak ezta hitzarmenaren jarraipena egiteko 

modua, 40/2015 Legearen 49. artikuluko b) e) eta f) atalek adierazi bezala.”

Aho batez erabaki da gaia mahai gainean uztea, proposamenaren 3. argudioan 

jasotakoa zuzentzeko eta hurrengo Tokiko Gobernu Batzarrean gaia eztabaidatu eta 

bozkatzeko.

Proposamena 

Xedea

EHUko Gizarte eta Komunikazio Zientzien Fakultatea ikastegiaren eta Bermeoko 

Udala erakundearen arteko Hezkuntza-lankidetza hitzarmena sinatzea.

Aurrekariak

Bakarra: Lankidetza hitzarmen honen bidez ikasleei praktikak egiteko aukera ematen 

zaie eta Bermeoko Udalak, ahal duen heinean, horrelako praktikak egiteko aukera 

ematea interesgarri ikusten du, formakuntza egokia lortzeko beharrezkoa baita.

Argudioak

Lehenengoa: Toki Erregimena arautzen duen 7/1985 Oinarri Legeak, honakoa 

xedatzen du bere 5. artikuluan: 

“Para el cumplimiento de sus fines y en el ámbito de sus respectivas competencias, 

las Entidades Locales, de acuerdo con la Constitución y las leyes, tendrán plena 

capacidad jurídica para adquirir, poseer, reivindicar, permutar, gravar o enajenar 

toda clase de bienes, celebrar contratos, establecer y explotar obras o servicios 

públicos, obligarse, interponer recursos establecidos y ejercitar las acciones 

previstas en las leyes”.

Bigarrena: Eskumenen gainean, Euskadiko Toki Erakundeei buruzko 2/2016 

Legeak, bere 17. artikuluan, honakoa dio: 

“1.– Lege honetan eta aplikatu beharreko legerian xedatutakoaren esparruan, 

udalerriek honako esparru material hauetan erabili ahal izango dituzte eskumen 

propioak: (…) 

Babes zibila, emergentziak, eta suteen prebentzioa eta itzaltzea antolatzea eta 

kudeatzea.

Espazio publikoetan bizikidetza-harremanak antolatzea eta kudeatzea.

Titulartasun publikoko zerbitzu, ekipamendu, azpiegitura eta instalazioen erabilera 

antolatzea eta kudeatzea.

Udaltzaingoa, trafikoa, bide-segurtasuna eta ibilgailuen aparkalekuak antolatzea eta 

kudeatzea, eta herritarren segurtasunean laguntzea.

Espazio publikoetan eta konkurrentzia publikoko leku eta establezimenduetan 

antolatutako ekintzetako segurtasuna antolatzea eta kudeatzea.

Konpainiako animalien eta arriskutsuak izan daitezkeen animalien arloa antolatzea 

eta kudeatzea.

Etxebizitzen plangintza, programazioa eta kudeaketa.

Ingurumenaren babesa eta garapen jasangarria modu osagarrian antolatzea, 

sustatzea, kudeatzea eta defendatzea, hiriguneetan kutsadura akustikoa, argiaren 

kutsadura eta airearen kutsaduraren aurkako babesa barne hartuta.

Hirigintzaren antolamendua, kudeaketa, exekuzioa eta diziplina.

Osasun publikoa sustatzea, kudeatzea, defendatzea eta babestea.

Erabiltzaile eta kontsumitzaileen defentsa eta babesa antolatzea eta kudeatzea.

Hilerrien eta hileta-zerbitzuen antolamendua, plangintza eta kudeaketa, baita osasun 

arloko kontrola ere.

Gizarte-zerbitzuak antolatzea, planifikatzea eta kudeatzea.

Diru-sarreren bermea eta gizarteratzea antolatzea, programatzea eta kudeatzea.

Zerbitzuak antolatzea, kudeatzea, ematea eta kontrolatzea hiri-erabilerako uraren 

ziklo integralean. Honako hauek daude barne hartuta: uraren goi-hornidura; uraren 

behe-hornidura; saneamendua edo biztanleguneetako hondakin-uren eta euri-uren 

bilketa, eta hiriko hondakin-uren arazketa.

Argiteria publikoa, bide-garbiketa, biztanle-guneetako sarbideak, kale-zoladura eta 

parkeak eta lorategiak antolatzea eta kudeatzea, eta zerbitzu horiek ematea.

Udal-hondakinak edo hiri-hondakin solidoak bildu eta tratatzeko zerbitzuak 

antolatzea, kudeatzea, ematea eta kontrolatzea, eta hondakin gutxiago sortzeko 

plangintza, programazioa eta diziplina ezartzea.

Bidaiarien hiri barruko garraio publikoa garraiobidea edozein dela antolatzea, 

planifikatzea, programatzea, kudeatzea eta sustatzea, eta horien inguruko diziplina 

ezartzea, betiere garraioa udalerriaren barruan egiten bada osorik.

Kirola eta kirol-jarduerak antolatzea eta sustatzea, eta erabilera publikoko kirol-

ekipamenduak kudeatzea.

Kultura eta kultura-jarduerak antolatzea eta sustatzea, eta erabilera publikoko 

kultura-ekipamenduak kudeatzea.

Udal-ondare historikoa babestea eta kontserbatzea, eta babes-plan bereziak eta 

katalogoak egitea eta onartzea.

Tokiko turismoa sustatzea eta kudeatzea.

Irakaskuntzaren programazioa egiten eta derrigorrezko eskolatze-aldia betetzeko 

zaintzan parte hartzea, bai eta haur-hezkuntzako, lehen hezkuntzako eta hezkuntza 

bereziko ikastetxe publikoen eraikinak kontserbatzea, mantentzea eta zaintzea ere. 

Era berean, hezkuntza-administrazioari laguntzea, ikastetxe publiko berriak egiteko 

behar dituen orubeak aurkitzen.

Zerbitzu-jarduerak antolatzea eta kudeatzea.

Tokiko ekonomia- eta gizarte-garapena, eta tokiko enplegu-planak edo -politikak.

Euskararen erabilera sustatzeko udal-planak idatzi, onartu eta kudeatzea, lege 

honen 7. artikuluan xedatutakoa gorabehera.

Genero-berdintasunaren eta ekitatea sustatzearen arloko politikak antolatzea eta 

kudeatzea.

Udal-ondarea kudeatzea eta ondare horren erabilera, zertarakoa, kontserbazioa eta 

mantentze-lana arautzea, betiere foru-araudiarekin bat.

Hondartza, laku eta mendietan egiten diren jarduerak eta erabilerak antolatzea, 

kudeatzea eta zaintzea, arlo horretan lurralde historikoek dituzten eskumenak 

eragotzi gabe. Hondartzetarako sarbideak antolatzea eta haien garbiketa-zerbitzua 

ematea.

Herritarren partaidetza, gardentasuna, gobernu ona bultzatzeko eta teknologia 

berriak eskueran izateko azpiegiturak antolatzea eta kudeatzea. Administrazio 

elektronikoa, prozesuen arrazionalizazioa eta sinplifikazioa. Batez ere, herritarrek 

informazioaren teknologiak eta komunikazioak modu efiziente eta jasangarrian erabil 

ditzaten bultzatuko dute, beren udal-mugartean.

Udalerriarenak diren herri barruko bide publikoak eta baserri-bideak antolatzea eta 

kudeatzea (kontserbatzea eta mantentzea barne).

Udalerriko bideetan, pertsona, ibilgailu motordun zein bestelako eta animalien 

mugikortasuna eta irisgarritasuna nahiz pertsona eta salgaien garraioa antolatzea, 

kudeatzea, sustatzea eta diziplina-modua zehaztea; horretarako, beharrezko 

iritzitako baliabide materialak, teknikoak eta giza baliabideak jarri ahal izango dituzte.

Establezimendu publikoak eta jolas-jarduerak antolatzea eta kudeatzea.

Barne-merkataritza antolatzea eta kudeatzea. Zehatzago esanda, merkatu, 

hornidura-merkatu, azoka, lonja, hiltegi eta kalez kaleko merkataritza antolatzea eta 

kudeatzea. Hor sartzen dira, era berean, txikizkako merkataritza eta merkataritzako 

ekipamendu handiak planifikatzea eta antolatzea, hirigintza-antolamenduko irizpideei 

eta lurzoruaren arrazoizko erabilerari erantzunez, bai eta ibilgailuak eta bestelako 

salgaiak espazio publikoetan salerostearen erregulatzea, ikuskatzea eta arlo 

horretako zehapen-ahalmena.

Immigrazio alorrean gizarteratze-politikak kudeatzea, atzerritartasunaren inguruko 

legeriarekin bat etorrita eta erakunde autonomikoekin lankidetzan.

Gazteria-politikak planifikatzea, antolatzea eta kudeatzea.

Garapenerako lankidetza alorreko politikak planifikatzea, antolatzea eta kudeatzea.”

Hirugarrena: Aitatutako justifikatze memoriaren arabera, Sektore Publikoaren 

Erregimen Juridikoa arautzen dauen 40/2015 Legean hitzarmenei ezarritako 

baldintzak betetzen dira, baina ez da jasotzen hitzarmenean zehazten dan jarduna 

udalaren zein ahalmenetan oinarritzen dan, ez dira zehazten ez betetzen ondorioak 

ezta hitzarmenaren jarraipena egiteko modua, 40/2015 Legearen 49. artikuluko b) e) 

eta f) atalek adierazi bezala.

Laugarrena: Hitzarmena onartzeko ahalmenari dagokionez, Toki Erregimena 

arautzen duen 7/1985 Oinarri Legearen 21.1.s) artikuluan jasotakoaren arabera, 

hitzarmena sinatzeko ahalmena alkateari dagokio, ez dagoelako beste organo bateri 

emonda, baina 2023ko ekainaren 99ko 3096. zenbakidun Alkatetza Dekretuz 

onartutako delegazioen ondorioz, ahalmen hori Tokiko Gobernu Batzarrarengan 

dago delegatuta. Onarpen hau hitzarmena sinatu aurretik egin behar da.

Proposamena

LEHENENGOA: ***1653** NAN zenbakidunaren eskaria onartzea.

BIGARRENA: EHUko Gizarte eta Komunikazio Zientzien Fakultatearen eta 

Bermeoko Udalaren arteko hezkuntza-lankidetza hitzarmena onartzea eta, 

horretarako, Berdintasun zinegotzia ahalmentzea.

HIRUGARRENA: Interesdunari erabakia jakinaraztea.

6.- ALKATETZA DEKRETUEN BERRI EMOTEA.

Ez da ezer adierazi.

7.- ESKARI ETA ITAUNAK.

Ez da eskaerarik ezta itaunik egin.

Eta aztertzeko gai gehiago barik, lehendakariak amaitutzat eman du batzarra 

goiburuan aitatutako ordu, egun eta lekuan, eta eztabaidatutakoa eta erabakitakoa 

jasota geratu dadin, nik, idazkariak, agiri hau egin eta izenpetzen dudanak, horren 

fede ematen dut, lehendakariaren oniritziarekin.

Agiri hau Euskal Autonomia Erkidegoko toki administrazioko zenbakidun 

paperean jasoko da.

Orri oinean sinatzaileak eta datak

